
Nd. 562. Nefndarálit [152. mál]
um frv. til 1. um Sjúkrahúsasjóð og heimild fyrir ríkisstjórnina til þess að setja á
stofn talnahappdrætti.

Frá meiri hl. heiIbrigðis- og félagsmálanefndar.

Meiri hluti nefndarinnar mælir með, að frv. verði samþykkt með þessum

BREYTINGUM:
1. Við 1. gr. Greinin orðist svo:

Ríkisstjórninni skal heimilt að setja á stofn nýtt getraunahappdrætti, sem
nefnist talnahappdræiti. Ágóði af happdrættinu skal renna í sjóð, er nefnist
Sjúkrahúsasjóður.

2. Við 2. gr. Greinin orðist svo:
Sjúkrahúsasjóður er undanþeginn sköttum til ríkis, sveitar- og bæjar-

félaga.
3. Við 6. gr. Greinin orðist svo:

Fé Sjúkrahúsasjóðs skal verja þannig:
1. Greiða má framlag til sjúkrahúss, sem er í smíðum, til viðbótar við framlag

ríkissjóðs samkvæmt fjárlögum, ef það nægir ekki til greiðslu lögákveðins
hluta ríkissjóðs af stofnkostnaði sjúkrahúss.

2. Veita má bæjar- eða sýslufélagi lán til greiðslu á lögákveðnum hluta bæjar
eða sýslu af stofnkostnaði sjúkrahúss. Lán skal veitt gegn ábyrgð hlutað-
eigandi bæjar eða sýslu. Ráðherra ákveður lánstíma og greiðsluskilmála.

4. Við 7. gr. Greinin orðist svo:
Sjúkrahúsasjóður skal vera í umsjá þess ráðherra, er fer með heilbrigðis-

mál. Landlæknir gerir tillögur um fjárveitingar úr sjóðnum, en ráðherra úr-
skurðar. Ráðherra setur nánari reglur um starfsemi sjóðsins.
Einn nefndarmanna (JR) var fjarstaddur, þegar málið var afgreitt í nefndinni.

Alþingi, 24. marz 1956.

